FATOS KONGOLI
VEPRA

GJEMIA E MBYTUR
ROMAN

15

BOTIMET TOENA



FATOS KONGOLI

VEPRA

1. Ne té tre - roman

2. | humburi - roman

3. Kufoma - roman

4. Dragoi i fildishté - roman

5. Endrra e Damokleut - roman

6. Lékura e genit - roman

7. Te porta e Shén Pjetrit - roman

8. Jeté né njé kuti shkrepésesh - roman
9. Né pritje t& Nostradamusit - tregime

10. Karuseli - roman

11. Bolero né vilén e plegve - roman
12. lluzione né sirtar - autobiografi
13. Si-do-re-la - roman

14. Njeriu me fat - roman

15. Gjemia e mbytur - roman

16. Génjeshtaré 1€ vegjél - roman

17. Kapitulli i Amerikés - autobiografi
18. Stiné pandemie - roman

19. Misteri i mjellmés - roman

20. Ballo me maska ose shakaja e fundit - roman



FATOS KONGOLI

VEPRA

GJEMIA
E MBYTUR

rrrrr

BOTIMET TOENA



Botim i vecanté né kuadér té Veprés.

Botuese: Irena Toci

Redaktore letrare: Majlinda Bami
Pérkujdesja grafike dhe kopertina: Gea Qéndro

ISBN 9789928960535

© AUTORI dhe BOTIMET TOENA

T¢ gjitha t€ drejtat jané té rezervuara. Nuk lejohet shuméfishimi
me asnjé lloj mjeti apo forme, as me fotokopje, pa lejen me
shkrim t&€ mbajtésit t& copyright-it.

BOTIMET TOENA

Rr. “M. Gjollesha”, nr. 71, Tirané& 1023
ose K. Postare 1420

Tel.: +355 67 70 70 884
botimet.toena@gmail.com
toena.porosionline@gmail.com

https://toena.al



Rikthimi i tij ge i ngjashém me zgjimin nga
njé gjumé i thellé. Ai u ndérmend ngadalé,
pohim relativ ky, kuptimet “ngadalé” apo
“shpejt” né kété rast nuk kané vend, koha dhe
hapésira nuk ekzistonin pér té, rrjedhimisht
as derivatet e tyre. Pati vetém njé ndijim
né njé cast té caktuar, kur né terr ndodhi
gézueshém shpérthimi i njé pike, e mé pas
hapésira zuri té zgjerohej, sic besohet té jeté
zgjeruar e vazhdon té zgjerohet pambarimisht
universi. Né até shurdhéri u ngrit njé jehoné
tingujsh, kéta ia lané vendin njé zéri, dhe
z€ri zuri té pérsériste njé kumt, njé thirrje té
ngulmét, dhe ai vendosi t’i pérgjigjej thirrjes,
dhe hapi syté.

Fillimisht mundi té vendosej né hapésiré.
ME tej né kohé, meqé iu desh njéfaré kohe pér
té marré me mend se ku ndodhej. E pa veten
né njé sallé me disa radhé ndenjésesh, ulur
né skajin e njérés prej tyre, prané njé pareti
té gelqté nga dyshemeja né tavan, né rolin e
murit anésor, me té ndara dritaresh. Pértej

kétij muri, jo fort larg, aq sa po té zgjatej mund
ta prekte me doré, syté i zuné njé avion té
madh. Mé tutje avioné té tjeré, t€ madhésive
té ndryshme, té mbérthyer né vend apo né
lévizje dhe, edhe mé tutje, avioné qé ngriheshin
nga pista pér t'u zhdukur né horizont, apo e
kundérta, qé shképuteshin nga fashat e reve
né njé cep té qiellit, pér t'u ulur né pisté.

Ai géndroi késhtu, i pérpiré nga peizazhi
me avioné i asaj dite té€ mugét dhe trurin ia
ngacmoi njé pyetje. Ku ndodhej, pse dhe si
ndodhej atje?

Pjesés sé€ paré té€ pyetjes nuk e pati té€ véshtiré
t’i pérgjigjej. Ndodhej né njé aeroport, né
sallén e njé aeroporti. T€ mbushur me njeréz,
shumica ulur, té tjeré duke bredhur poshté e
pérpjeté, ndonjéri duke vrapuar. Nisur nga ky
fakt, u pérpoq té fuste né pérdorim logjikén.
Pérderisa ndodhej né njé sallé aeroporti, té
pranishmit s’mund té kishin qéllim tjetér vec
té fluturonin pér diku dhe ai, njélloj si ata,
s’mund té kishte qéllim tjetér vec té fluturonte
pér diku. Kjo lidhej pak a shumé me pjesén
e dyté té pyetjes. Nga kishte ardhur dhe ku
shkonte? Kush ishte ai veté?

I paafté té gjente pérgjigjet e duhura, ai u
mjaftua té rrinte pa l€vizur, me pérshtypjen se
dikush, ndoshta né njé nga ndenjéset e sallés,
e pérgjonte. Ideja e té genit i pérgjuar zuri ta
bezdiste dhe ai ndérmori njé veprim automatik.
Futi dorén né xhepin e brendshém té€ xhaketés

dhe nxori prej andej njé pasaporté e, bashké
me pasaportén, njé bileté avioni.

Dyshimtar, véshtroi pérreth. Veprimi pér té
futur dorén né xhepin e brendshém té xhaketés
nuk duhej té kishte gené dhe aq automatik.
Duhej té kishte qené i komanduar, me njé
géllim qartazi té lexueshém, domethéné ta
shtynte té zbulonte pasaportén dhe biletén ku
pérmblidhej enigma e tij.

Pa ndonjé emocion, ai u pérgendrua te
kapaku i pasaportés. Aty mori informacionin e
paré pérmes shénimit “Republika e Shqipérisé”,
né krye té kapakut. E lexoi dhe e kuptoi
natyrshém, si¢c lexoi dhe kuptoi natyrshém
dublimin “Republic of Albania”. Megjithése i
ndjeu njélloj familjare té dyja gjuhét, mbérriti
né pérfundimin e konfirmuar né té dyja gjuhét
se duhej té ishte nga Shqipéria, domethéné
shqiptar, po té pranonte se pasaporta qé
mbante népér duar i pérkiste atij.

Gjithnjé pa ndonjé emocion, ai kaloi né
fagen pasardhése, né krye té sé cilés pérséritej
informacioni i kapakut dhe né anén e prapme
té saj, nga njé fotografi me ngjyra, e véshtroi
njé tip me floké e sy té zinj. Njé copé heré mbeti
si i hipnotizuar, i zhytur né syté e tjetrit. Ky
as reagoi, as e mori mundimin t’i sqaronte
ndonjé gjé, derisa burri u shkund, disa té
dhéna elementare rreth tipit shénoheshin né
po até fage. Né bazé té tyre ai quhej Glauk
Fusha, lindur né Tirané, mé 14 dhjetor 1972.

Kéto e ca hollési té tjera pa ndonjé réndési
pér té, fjala vjen data e 1éshimit t€ pasaportés,
ajo e skadimit, organi qé e kishte léshuar etj.,
i konfirmonte veté personi me njé firmé té
lexueshme emér e mbiemér poshté portretit.
Pra, po té pranonte se pasaporta i pérkiste
atij, personi i fotografis€ duhet té ishte ai veté.

Ca veprime té métejshme i kreu po aq
spontanisht - fjala mé e pérshtatshme né rastin
e dhéné - sa c¢’kishte gené spontane futja e
dorés né xhepin e brendshém té xhaketés pér
té nxjerré pasaportén dhe biletén e avionit, sé
cilés aty pér aty nuk i kushtoi vémendje. U
ngrit né kémbé, i vuri pasaportén dhe biletén
né xhepin e brendshém té xhaketés, u kujdes
té merrte né ndenjésen aty prané njé xhup
diméror prej l€kure té zezé dhe, mbéshtetur né
ané té ndenjéses, njé valixhe té vogél nga ato
me rrota, pa e véné aspak né dyshim se sendet
ishin té tijat. Pastaj kémbét e cuan drejt njé
salloni llamburités, ku u ndie né njé mjedis
té njohur falé€ njé pérvoje kohésh té shkuara.

Me térheqésen e valixhes né njérén doré dhe
xhupin né tjetrén, ai mbeti né sallon midis
turmés sé njerézve, né€ njé orvatje pér t'i dhéné
kuptim konkret pérfytyrimit “kohé té shkuara”.
Hoqi doré ja ngaqé shtrydhja e trurit i krijoi
marramendje, ja ngaqé urgjenca e tij e vérteté
ishte edhe mé konkrete, té provonte nése
portreti i fotografis€ sé pasaportés i pérkiste
atij. Kjo pérkoi me njé urgjencé té re, té njé
natyre po themi njerézore: i erdhi té urinonte.

Falé pérvojés sé kohéve té shkuara - gjemi e
mbytur thellésive, qé léshonte ndonjé sinjal,
kaq mundi té abstragonte - ai u orientua
né sallonin llamburités pérmes shenjave
konvencionale té vendosura gjithandej, derisa
gjeti njé shenjé WC-je.

Tipi i pasaportés iu shfaq né pasqyré tek
lante duart pasi urinoi. Origjinali i pasqyrés
ishte disi i ndryshém nga kopja e fotografisé.
Syté dhe flokét nuk i kishte aq té zinj, mund
té quheshin géshtenjé, por fytyra mbetej po
ajo, e rregullt dhe, ndryshe nga kopja, qé téré
kohén e kishte véshtruar me njé seriozitet té
réndé, i buzéqgeshi. Njé lloj ngushéllimi pér té,
e tmerrshme té ishte aq marrézisht serioz sa
portreti i fotografisé. Sepse nuk i mbeti asnjé
dyshim, ndodhej pérballé vetvetes, pasaporta
i pérkiste atij, ai quhej Glauk Fusha, shtetas
shqiptar, lindur né Tirané, mé 14 dhjetor 1972.

“Miré, mendoi, duke iu drejtuar mé shumé
vetvetes né pasqyré. Po e pranoj, jam i detyruar
ta pranoj, quhem Glauk Fusha, shtetas
shqiptar, lindur né Tirané, mé 14 dhjetor
1972. Po ¢’del nga kjo? C’lidhje kam uné me
kété emér té cuditshém, shtetésiné, ditén dhe
vendin e lindjes, e kushedi cfaré té tjera, qé
ende nuk i di? C’lidhje kam edhe me ty zotéri,
qé mé buzéqgesh kot mé kot? Jo, e padrejté té
pranoj qorrazi disa gjéra vetém sepse gjeta né
xhepin e xhaketés njé pasaporté, pa e ditur se
si u ndodh né xhepin tim, kush e ka futur dhe

pér ¢’arsye. Me ¢’kam dégjuar, s’mé kujtohet se
kur e se ku, sot njé sport i pérhapur né univers
genka falsifikimi dhe trafikimi i pasaportave,
me fjalé té tjera trafikimi i identiteteve. S’ka té
béjé me pélgimin apo mospélgimin tim, éshté
dicka parimore!”

Ai ngriu pérballé vetvetes, qé kishte mundur
té formulonte fjalét “s’'mé kujtohet”. I befasuar
nga ideja e trafikimit té€ pasaportave apo e
identiteteve, gé nuk e mori vesh se siimbiu né
tru. [ paqarté pér até gé e kishte quajtur dicka
parimore. Té gjitha kéto as i njihte, as i ndiente.

I ktheu shpinén pasqyrés, iu vodh
shémbéllimit té tij dhe doli sérish né sallonin
llamburités, duke térhequr me njérén doré
valixhen, xhupin né dorén tjetér. Grumbuj
njerézish nguteshin té shkonin pér diku, né
drejtime té ndryshme, disa dilnin nga dyqanet,
disa futeshin, té tjeré prisnin népér tryezat e
lokaleve ose né radhét para banakéve.

Ishte gati té vinte njé bast. Lévizjet e tyre,
té rrémujshme né pamje té paré, té ngjashme
me lévizjen brouniane té molekulave té njé
léngu - imazh i befté - duhej té drejtoheshin
nga njé vullnet pértej tyre. Ky do té ishte edhe
shpjegimi mé i arsyeshém i 1évizjeve té tij, cka
i impononte té€ mésohej me identitetin e tij, té
trafikuar ose jo, ta pranonte, sido gé té ishte.
Né humnerén e errét té kujtesés, tashmeé nuk
i mbetej gjé tjetér vec t’i bindej njé vullneti té
epérm, okult déshiroi ta quante. Né pérputhje

me kété ai shkoi dhe zuri vend né té njéjtén
ndenjése prané paretit té qelqté, pértej té cilit
dremiste né pisté avioni i madh. Atje mundi té
bénte edhe njé zbulim té ri.

Sapo zuri vend né ndenjése, futi dorén né
xhepin e brendshém té xhaketés prej nga nxori
pasaportén dhe biletén e avionit. Tashmé, tek
vértitej népér sallon, i kishte réné né té, ndodhej
né aeroportin e Vjenés. Ky fakt, ndonése nuk e
pércaktoi dot se kur kishte gené kétu pér heré
té fundit dhe nga kishte ardhur késaj here, i
injektoi njé dozé shprese, gjemia e mbytur jepte
sinjale. Kjo e shtyu té shfletonte pasaportén pér
té gjetur ndonjé shénim né dogana aeroportesh
té tjeré. Nuk gjeti asgjé, asnjé vulé. Atéheré
iu kthye biletés. Njé shikim i mundésoi té
meésonte disa hollésira, fjala vjen numrin e
avionit, orén e fluturimit, portén ku duhej
té paraqitej dhe, mé impresionuesen, datén
e asaj dite: 14 dhjetor 2014. Burrit iu desh
njéfaré kohe té kapte domethénien e shifrés.
Ajo pérmbante ditélindjen e tij, 14 dhjetor.
Njé llogari elementare e coi né pérfundimin se
kishte lindur plot dyzet e dy vjet té€ shkuara!

Ai u mbéshtet né shpiné té ndenjéses.
Pérputhja e datés sé lindjes sé tij dyzet e dy
vjet té shkuara me datén e asaj dite, nuk
ishte e rastit, logjika nuk ia pranoi. Pérputhja
tingéllonte e kérkuar. Pa dyshim, njé vullnet i
epérm okult po e shtynte né njé eksperiment.
Me ¢’qéllim? Njé instinkt i mbetur né kushedi

c’kasaforté té gjemisé sé mbytur, e paralajméroi,
nuk duhej té futej qorrazi né rrugé pa krye. Té
térhigej, t€ mos lejonte té€ manipulohej mé tej,
té rikthehej né errésirén prej nga kishte dalé. Né
kété orvatje, mbéshtetur né shpiné té ndenjéses,
ai mbylli syté.

Nuk e mori vesh se sa géndroi ashtu,
symbyllur, madje edhe u pérhumb, por vetém
pérkohésisht. Né shurdhériné e verbér u ngrit
njé eré, hapésira u mbush me jehona, veshét
i oshtiné, au-au-au... Kéto ia lané vendin njé
zéri, dhe zéri pérsériste njé kumt, njé thirrje
té ngulmét, dhe ai e pati t€ pamundur té mos
i pérgjigjej, dhe hapi syté.

Njerézit qé deri para disa castesh - njé
minuté? njé oré? njé shekull? - mbushnin
ndenjéset aty rrotull, ishin zhdukur. Né até
braktisje i mbérriti njé z&€ feméror me thirrjen
se udhétari i quajtur Glauk Fusha duhej té
paraqitej sa mé shpejt né portén G-31.

- Eshté thirrja e fundit, - theksoi zéri, -
udhétari Glauk Fusha té paraqitet te porta
G-31.

Ai u kthjellua, thirrja i drejtohej atij. Pra,
duhet té paraqitej sa mé shpejt te porta G-31,
e kété ia zuné syté pérballé, jo fort larg. Duke
térhequr valixhen me njérén doré dhe xhupin
né tjetrén, ai u ngut té€ shkonte drejt portés
G-31. Dy gra, njéra e bardhé, e gjaté dhe e
hollg, tjetra e zezé€, e shkurtér dhe trashaluqe,
té veshura me uniformé aeroporti, i kérkuan

pasaportén dhe biletén. Ai futi dorén né xhep,
i nxori té dyja, ia dha té bardhés. Kjo u hodhi
njé véshtrim, ia tregoi koleges me ngjyré, pastaj
graté zuné ta shihnin me kureshtje, duke
shkémbyer njékohésisht me njéra-tjetrén ca
véshtrime té cuditshme. Né fund i buzéqeshén.
Njé buzégeshje jo fort e zakonshme, késhtu iu
duk atij. Dhe i uruan rrugé té mbaré.

Burri béri njé pérpjekje té dyté pér tu
rikthyer né errésirén nga kishte dalé kur avioni
mbérriti né pistén e fluturimit, u derdh pérpara
dhe, ndérsa gjithcka mbetej pas rrufeshém,
mbylli syté. Me shképutjen e rrotave nga toka,
mbetén prapa edhe dridhjet, edhe zhurmat, ai
pati ndjesiné e njé dore qé e pérfshiu, e ngriti
peshé, né bord ra njé heshtje ankthi dhe né
até heshtje shpresoi té ikte.

Errésira e ktheu mbrapsht. Njé drité
verbuese i ngacmoi syté, ai u detyrua t’i hapte:
nga dritarja e avionit pa se po fluturonin sipér
reve.

- E koté, - tha me vete tek shihte qiellin, -
jam i pafuqishém, s'mund té& ndryshoj asgjé!

I ndérgjegjshém pér cka po bénte, ai futi
dorén sérish né xhepin e brendshém té
xhaketés, nxori prej andej pasaportén dhe
e hapi. Kopja e fotografis€ e mbértheu me
véshtrimin e réndé.

“Nuk éshté nevoja pér kaq shumé seriozitet,
i foli ai. Dhe mos u fyej qé po té drejtohem

késhtu, té pranoj pa ndonjé entuziazém qé
ti je uné dhe uné jam ti, po té mos vérej se
entuziazmi nuk hyn fare né kété mes. Pér
ty gjérat jané té thjeshta, té gqarta. Quhesh
Glauk Fusha, shtetas shqiptar, ke lindur né
Tirané, mé 14 dhjetor 1972. Meqé data e sotme
éshté 14 dhjetor 2014, i bie qé sot ti té€ kesh
ditélindjen, mbush plot dyzet e dy vjec. Uné
s’dua t’i vé né dyshim kéto, por ama té pérkasin
ty, jo mua.

Né pasaportén ténde - mund té quhet edhe
imja pérderisa mé éshté dhéné né pérdorim -
nuk figuron kurrfaré shénimi. E habitshme,
as personalitetet mé té njohura té planetit, as
mafiozét mé té rrezikshém, po té€ marrim si
shembull vetém kéto kategori, véshtiré se do
té 1éviznin késhtu népér boté. Ti duhet té jesh
tepér special. Uné duhet ta quaj veten me fat
g€ mé krijohet privilegji t€ vishem me atribute
kaq speciale. Megjithése, té jeté e qarté midis
nesh, uné nuk jam ti dhe ti nuk je uné, pér njé
mijé arsye ku s’dua té zgjatem. Kryesorja, ti e
di nga vjen, ku po shkon dhe pérse; uné s’di as
nga vij, po té€ mos jeté kjo njé errésiré pa ané
e pa fund, as ku shkoj, as pérse.

Né kété mes ka njé kontradikté logjike. Né&
fakt, ne po udhétojmé bashké, né té njéjtin
avion, uné i ulur né ndenjésen prané ditares,
pértej sé cilés mé 1ébyr syté njé diell i forté, tii
fshehur né faget e pasaportés... Ah, njé rastési,
ma shtiu né mendje ky diell i forté. Sot éshté

e diel, pra takimi yné po ndodh né njé dité té
diel. Me kété rast té propozoj njé marréveshje.
Emrin Glauk té pasaportés mbaje, s'mund té
bésh pa té né asnjé dogané. Edhe té tjerét atje
ku po shkojmé, késhtu duhet té té njohin, me
kété emér, pra nuk ke si i shpéton, té pélgen
ose jo. Por uné do té té quaj ndryshe, bazuar
né njé histori té vjetér leximesh né kohéra
té dikurshme, té mbyllura hermetikisht né
kasafortén e njé gjemie té mbytur.

C’éshté kjo gjemi? Lére, té thashé, nuk ia
vlen té zgjatemi, bén pjes€ né ato njé mijé
arsyet pér té€ cilat uné nuk jam ti dhe ti nuk
je uné. Shkurt, meqé sot €shté e diel, bazuar
tek ajo historia e leximeve té dikurshme, pér
analogji, po té quaj Diell... Pra, Diell, gézohem
pa ndonjé entuziazém qé u takuam...”

Até e shkundi befas njé zé i buté feméror,
i ngjashém me zérin qé e kishte nxjerré
nga humnerat e hicit né sallén e pritjes sé
aeroportit. Ai ngriti kokén. Njé stjuardesé, me
fytyré té pastér e floké€ biondé té mbledhur
topuz, po i buzégeshte. Ajo nuk po i bénte
thirrje pér t'u paraqitur sa mé shpejt te porta
G-31. Ajo po e pyeste se cfaré déshironte té
pinte, dhe ai e véshtroi i hutuar. Né qofté se
nuk i duhej té paraqitej sa mé shpejt te porta
G-31, i duhej t’i jepte njé pérgjigje gruas sé re,
pra ¢’déshironte té pinte, dhe ai u ngut sé pari
té fuste né xhep pasaportén, mé tej t’i drejtonte
asaj kérkesén pér njé goté ujé.

Gjithnjé e buzéqeshur, stjuardesa i mbushi
me Uujé njé goté plastmase, ia zgjati, pastaj
duke shtyré karrocén e shérbimit, u largua
népér korridorin e bordit. Atéheré ai vérejti se
né radhén e tij, me tri ndenjése, dy té tjerat
ishin bosh.

Duke paré vendet bosh, i lindi njé ide. Ta
ftonte Diellin té shképutej nga fotografia e
pasaportés, té vinte té ulej prané tij, né njérén
nga ndenjéset, ku té donte. Té€ porosiste dicka
pér té piré, né mos ujé, njé goté veré. Me
perspektivén joshése té njé bisede pérpara njé
gote me veré, Dielli do ta pranonte ftesén.

Ainuk e pranoi, ndenjéset prané tij mbetén
bosh.

“Si té duash, - i tha, - né dac eja, né dac
rri aty ku je. Mua, pérderisa déshtova né
orvatjet pér té mos e vazhduar kété rrugé,
mé duhet t€ vendos disa piketa. Tani qé u
takuam bashké, céshtja shtrohet ndryshe, s’ka
réndési kush jam, nga vij e ku shkoj. Kjo pér
njé arsye, po e quaj formale, qé né té vérteté
nuk duhet té jeté dhe aq formale. Ta zémé se
né xhepin e xhaketés nuk do té kisha gjetur
pasaportén me té€ dhénat e tua, gé déshmojné
se je shqiptar, por njé pasaporté tjetér, me té
njéjtin portret ose jo, nuk éshté thelbésore.
Puna do té ndryshonte nése portreti yt do
té shoqérohej me té dhéna té tjera, pra me
njé tjetér vendlindje, me tjetér shtetési apo
kombeési, pér shembull lindur né X fshat apo

qytet té Norvegjisé, Britanisé s&€ Madhe apo té
Francés e késhtu me radhé, s’po them né X
fshat apo gytet t&€ Burundit, s’ke t&€ dhéna pér
té gené afrikan. Cili do té ishte ndryshimi dhe
c’réndési kané kéto?

Temé e ngatérruar, ndoshta do té kemi
rast ta diskutojmé. Pér mua tani éshté e
réndésishme té€ mésoj njé gjé: kush je ti dhe
me cfaré merresh?

Dakord, po sillem me njé dykuptimési gé té
ngjall dyshime, rrjedhimisht té mos i besosh
pohimet e mia. S'mé mbetet qejfi. KEto pohime,
quaji pércartje po té duash, mé provojné edhe
mua veté se né njé jeté tjetér duhet té€ kem
gené i pércartur. C’éshté kjo jeté tjetér? Nuk
e di. Ndoshta po udhétoj né kété avion pér té
zbuluar se cila ka gené jeta ime e dikurshme
dhe shpresoj né mirékuptimin ténd... Eja té
flasim, jo rastésisht po udhétojmé bashké,
dikush po na manipulon. A beson ti né até
teoriné sipas sé cilés njerézimi, né vecanti ¢do
genie njerézore, manipulohen nga njé vullnet
i epérm okult?”

Mé kot priti té merrte pérgjigje. Po té merrte
ndonjé pérgjigje, edhe negative, domethéné
sikur tjetri t'i kundérvihej, s’do t'i béhej voné. Ai
ndiente nevojé té fliste, té shtjellonte mendime,
cfarédo qofshin, edhe pa lidhje me objektin e
bisedés, aqg mé pak me teoriné e manipulimit té
genieve njerézore nga njé€ vullnet i epérm okult.
Pér shembull, do té kénaqej po té mésonte se

né até qé e kishte quajtur jeté tjetér, kishte
ushtruar profesionin e pianistit. Hamendje e
cuditshme. E nxitur ndoshta nga njé rrjedhje
mbresash pa inventar. Jehona té njé filmi
kushtuar njé pianisti té famshém né kohén e
Luftés sé Dyté Botérore té shekullit té kaluar,
né njé vend emri i té cilit nuk iu kujtua, vepér
e njé regjisori edhe mé té€ famshém, emri i té
cilit gjithashtu nuk iu kujtua. Pér kompensim,
iu kujtua njé hollési fort e vecanté; ai regjisor i
famshém kérkohej nga drejtésia amerikane, po
té binte né duart e saj rrezik t€ hante njé dénim
té rrepté me burg pér shkak té pérdhunimit té
njé vajze minorene.

Kjo rrjedhje né tru i krijoi njé dyshim. Po
sikur pér arsye té sé njé€jtés natyré, nése jo
pérdhunim minoreneje dicka tjetér, fjala vien
njé vrasje, e qéllimté ose aksidentale etj., ai
té kérkohej né Shqipéri nga drejtésia dhe tani
fluturonte pér atje, duke shkuar me kémbét e
veta si cjapi te kasapi?

U mbéshtet pas dritares né njé pérpjekje
pér t’u cliruar nga pandehma té tilla ogurzeza.
Sipér hapej né té katér anét e horizontit njé
giell i kthjellét, syté ia vriste dielli i forté, poshté
shtresoheshin fasha reshé.

“Gjemia ime e mbytur, mendoi, duhet té
ndodhet pértej kétyre reve, atje ku ato prekin
fundin. Uné jam duke shkuar né kérkim té
gjemisé sime té mbytur.”

Ky iu duk zbulimi mé i réndésishém qé
kishte béré pas daljes nga errésira e hicit. Pér

njé kohé té gjaté mbeti duke véshtruar pértej
dritares, me pérshtypjen sikur fluturimi né
hapésirén midis giellit dhe reve do té vazhdonte
pa mbarim. Por s’kaloi shumé dhe avioni u
zhyt midis reve, zuri té tundej, té kércente, si
njé€ makiné qé ecén me shpejtési né njé rrugé
té keqe, plot gropa, pér t'u zhvendosur né
njé hapésiré té mugét, ku né fillim nuk shqoi
asgjé vec pikave té shiut né dritare. Ca nga ca
u ravijézuan konture malesh, mugétira lejoi
shfagjen e njé peizazhi té pérmbytur. Ndryshe
nga ¢’kujtoi ai, avioni u orientua lehtésisht pér
té gjetur pistén né até peizazh té pérmbytur.

“Ndoshta e gjej edhe uné njé pisté”, tha me
vete.

Para se té vihej né radhé me té tjerét pér
té dalé nga avioni, tek vishte xhupin, i drejtoi
Diellit njé thirrje. T’i linte mérité, t€ mos
fshihej. Praniné e tij e ndiente si ajrin qé
thithte, e pakuptimté kjo sjellje.

- Ose eja ta vazhdojmé rrugén bashké, - i
tha, - ose mé lér té geté, ti né punén ténde,
uné né timen.

Dielli e la té geté né autobusin ku hipén si
zbritén nga avioni. Prané godinés sé aeroportit
ai duket u ngut té largohej dhe humbi i pérzier
me turmeén.

Sido gé i béri syté katér ta shihte, nuk e pa
gjékundi, as brenda godinés sé€ aeroportit, ku
njerézit u dyndén drejt pikave té kontrollit.
Ai s’kishte ndonjé arsye té€ dyndej. N& xhep

vértet mbante njé pasaporté qé déshmonte
identitetin e tij, por kjo mbetej relative.
Punét ndérlikoheshin vecanérisht nése, né
ikje e sipér, Dielli kishte marré me vete edhe
fotografiné e dokumentit.

Nuk e kishte marré, fotografia ndodhej né
vend. Tani, pavarésisht mospérputhjeve pér
shkak té disa hollésive si ngjyra e zezé e flokéve
apo syve, e ndryshme nga ngjyra géshtenjé
e flokéve dhe syve té tij, mbi té gjitha njé
seriozitet i réndé& i portretit té tjetrit, aspak
né natyrén e tij, i duhej ta pranonte, tipi i
fotografisé dhe ai veté ishin i njéjti person. Né&
kéto kushte, gjaté kohés qé iu desh té priste
né radhé pér té€ mbérritur te sporteli i oficerit
té doganés, e sulmuan njé varg piképyetjesh.
Jo aq lidhur me mospérputhjet e mésipérme,
né njéfaré ményre té shpjegueshme, pérderisa
béhej fjalé pér fotografi dhe ¢do gjé varej nga
cilésia e fotografis€ apo nga gjendja shpirtérore
e té fotografuarit né castin e dhéné. Ai
nuk do té ishte i afté té jepte sqarime nése
personi zyrtar do ta pyeste, pér shembull, se
si e pérligjte mungesén né pasaporté té€ cdo
lloj shénimi né doganat e vendeve prej nga
vinte. Pa pérjashtuar hamendjen e skajshme,
domethéné variantin e té genit i shpallur né
kérkim nga policia shqgiptare ose Interpoli pér
kush e di se cfaré krimesh.

“Té dalé ku té dalé, mendoi. Mé e shumta,
do té mé arrestojné, né mos mé kthefshin

